
36

»Se per disgrazia, noi colla presente,

»Abbiam commesso involontario fallo,

»Ce ne perdoni generosamente

»E in compenso del nostro pappagallo,

»Si degni di accettar quella che offriamo

»Povera torta, colla quale siamo...».



37

Missa a lettera dentro ûn'enveloppe,

A torta in t'ûn magnifico çestin,

E-e consegnan a-o Tögno, e che o galoppe,

Ghe dixan, pe portâle a-o so destin,

E se o sentisse çerte brûtte storie,

Che o digghe a mente de giaculatorie.



38

Poeì figûave l'ansiosa aspettazion,

Che doveivan provâ nell'intervallo

Che passava da-o fâ sta commiscion,

A-o sentî o risultato do regallo;

Ean ascädi, resäti ogni momento,

Un'angoscia e ûn continuo rödimento.

Tûtt'assemme o l[']é chì dixan tremando

E ghe van tûtte incontro dä Curlëa,

E de fæti o l'é lê co-e man scrollando,

Che o finisce per dî che o Sciô o no gh'ëa,

Ma che a serva però, a gh'aveiva dïto

Grazie da torta, senza dâ de scrïto.

